
O‘ZGASHKLITI MCHJ topografiya bo‘limi mutaxassisi 

 

Annotatsiya: yer maydonlarini xaritaga olish uslubiyatini takomillashtirish  orqali  

kartografiya sohasida mehnat samaradorligini oshirish va yer resurslarini samarali 

boshqaruvini  yaxshilashga  xizmat qiladi.  

Аннотация: Работа направлена на повышение производительности труда в 

области картографии и улучшение эффективности управления земельными ресурсами 

за счет совершенствования методики картографирования земельных участков. 

Kalit so'zlar: Landshaft kartalari, Auto CAD, Arc/Gis, MapInfo, ArcView, Win GIS, 

PHOTOMOD, Geo Draw, Geo Graph, Fazoviy koordinatalar tizimi 

 

Barcha toifadagi yerlarning qiymat bahosini chiqarish natura va qiymat ko‘rsatkichlari 

tizimi yordamida amalga oshiriladi. Yerlarning qiymat bahosi qonun hujjatlarida belgilangan 

tartibda chiqariladi. 

Turli maqsadlarga mo‘ljallangan yerlardan foydalanish samaradorligi darajasini 

aniqlash, yer uchun to‘lanadigan haq va uning normativ bahosini hisoblab chiqarish, yerlarni 

kimoshdi savdosi asosida realizatsiya qilish paytida boshlang‘ich bahosini aniqlash, yerlarni 

davlat va jamoat ehtiyojlari uchun olib qo‘yishda yo‘l qo‘yilgan nobudgarchilik va ko‘rilgan 

zararlarni qoplash uchun yerlarning qiymat bahosi chiqariladi. 

Yerlarning qiymat bahosiga doir ma’lumotlar yer bahosiga oid axborotni tashkil etadi. 

Yer kadastri daftarida yerlarning qiymatini baholash sifatida qishloq xo‘jaligi tovar 

ishlab chiqaruvchilarining qishloq xo‘jaligi yerlarining qonun hujjatlarida belgilangan 

tartibda aniqlangan normativ qiymati to‘g‘risidagi ma’lumotlar keltiriladi. 

Qishloq xo‘jaligi ekinzorlarining me’yoriy qiymatini hisobga olish har bir yerdan 

foydalanuvchi bo‘yicha 6.5-reestrga muvofiq shaklga binoan yuritiladi. 

Qishloq xo‘jaligi ekinzorlarining normativ qiymatini hisobga olishda  yerlar toifalari va 

kichik toifalariga bo‘lingan holda yuritiladi. 

Hisobga olish shaklida qishloq xo‘jaligi ekinzorlarining maydonlari turlari bo‘yicha 1 

gektar erning o‘rtacha normativ qiymati va ekinzorlarining umumiy normativ qiymati aks 

ettiriladi, xo‘jalikning qishloq xo‘jaligi ekinzorlari bo‘yicha yakun chiqariladi.  

Qishloq xo‘jaligi ekinzorlarining normativ qiymatini hisobga olish asosiy va joriy 

turlarni o‘z ichiga oladi. 

Hisobga olishning asosiy turi sifatida yer kadastri daftariga joriy yilning  

1 yanvaridagi mavjud qishloq xo‘jaligi ekinzorlarining normativ qiymati to‘g‘risidagi 

ma’lumotlar kiritiladi. 

Qishloq xo‘jaligi ekinzorlarining normativ qiymati yangidan aniqlangan holatlarda, 

ushbu ma’lumotlar hisobga olishning asosiy turi sifatida kiritiladi. 

Ekinzorlarning normativ qiymatini hisobga olishning joriy turida er kadastri daftarida 

faqat yangi tashkil etilgan yuridik va jismoniy shaxslar hamda hisobot yilining 1 yanvaridan 

keyin qishloq xo‘jaligi ekinzorlarining sifatii va maydoni o‘zgargan yuridik va jismoniy 

shaxslar aks ettiriladi. Bunda normativ qiymat qishloq xo‘jaligi ekinzorlari har bir turining 

o‘rtacha normativ qiymatidan kelib chiqib ularning normativ qiymatini qayta hisoblab 

chiqqan holda qishloq xo‘jaligi ekinzorlarining barcha turlari bo‘yicha keltiriladi.  

Qishloq xo‘jaligi ekinzorining normativ qiymati to‘g‘risidagi ma’lumotlarning joriy 

o‘zgartirishlari hisobga olish shakliga muntazam ravishda ham yuridik va jismoniy 

shaxslarning ma’lumotlariga, ham «Ergeodezkadastr» davlat qo‘mitasining tegishli tuman 

(shahar) bo‘linmalari ixtiyorida bo‘lgan hujjatlarga asosan kiritiladi.  

Joriy o‘zgartirishlar erlarni hisobga olishni yuritishga mas’ul bo‘lgan shaxsning imzosi 

bilan, o‘zgartirishlar uchun asoslarni, o‘zining lavozimini, familiyasini va o‘zgartirish 

kiritilgan sanani ko‘rsatib tasdiqlanadi.  

